
16 Chwefror 2022 
Annwyl Elin, 
 
Rheoliadau Diogelu Iechyd (Cyfyngiadau Coronafeirws) (Rhif 5) (Cymru) (Diwygio) 
(Rhif 5) 2022 
 
Heddiw, rwyf wedi gwneud Rheoliadau hyn o dan adrannau 45C(1) a (3)(c) a 45F(2) a 45P(2) 
o Ddeddf Iechyd y Cyhoedd (Rheoli Clefydau) 1984. Maent yn dod i rym am 6.00 a.m. ar 18 
Chwefror 2022. Rwy’n amgáu copi o’r offeryn statudol ac rwy’n bwriadu ei osod, ynghyd â 
Memorandwm Esboniadol cysylltiedig, unwaith y bydd yr offeryn statudol wedi’i gofrestru.  
 
Yn unol â’r weithdrefn a nodir yn adran 45R o Ddeddf Iechyd y Cyhoedd (Rheoli Clefydau) 
1984, rhaid i’r offeryn hwn gael ei gymeradwyo gan y Senedd erbyn 23 Mawrth 2022 er mwyn 
iddo barhau i fod yn effeithiol. Yn yr amgylchiadau hyn rwy’n deall bod Rheol Sefydlog 21.4A 
yn berthnasol ac y caiff y Pwyllgor Busnes sefydlu a chyhoeddi amserlen i’r pwyllgor neu’r 
pwyllgorau cyfrifol gyflwyno adroddiad. Gallai fod o gymorth ichi wybod fy mod yn bwriadu 
cynnal y ddadl ynglŷn â’r eitem hon o is-ddeddfwriaeth yn y cyfarfod llawn ar 1 Mawrth 2022. 
 
Rwy’n anfon copi o’r llythyr hwn at y Gweinidog Materion Gwledig a Gogledd Cymru, a’r 
Trefnydd, Huw Irranca-Davies AS, Cadeirydd y Pwyllgor Deddfwriaeth, Cyfiawnder a’r 
Cyfansoddiad, Siwan Davies, Cyfarwyddwr Busnes y Senedd, Sian Wilkins, Pennaeth 
Gwasanaeth y Siambr a Phwyllgorau a Julian Luke, Pennaeth Gwasanaeth y Pwyllgorau 
Polisi a Deddfwriaeth. 
 
 

Yn gywir  

 
MARK DRAKEFORD 

